Занятие по башкирскому языку.

Тема: Өндө тәрбиәләү мәҙәниәте.

«Ҡ» өнө.

Тема: Өндө тәрбиәләү культураһы. «Ҡ» өнө.

Маҡсат: а) яңы һүҙҙәрҙе отоп алыу: йоҡла, ҡул (-дар, -дарым), аяҡ (-тар, -тарым), сәпәкәй;

б) телмәр аппаратын үҫтереү, нығытыу; ҡ өнөн дөрөҫ әйтергә өйрәтеү күнекмәләре;

в) элек өйрәнелгән һүҙҙәрҙе, һүҙбәйләнештәрҙе, типик фразаларҙы ҡабатлау; нығытыу;

г) бәйләнешле телмәр үҫтереү күнекмәләре үткәреү;

д) башҡорт телен өйрәнеүгә ынтылыш, теләк уятыу.

Йыһаҙ: ҡурсаҡ Алсу, бәпес, ҡуян, хайуан һүрәттәре, «ҡош» схемаһы.

Дәрес барышы.

Артикуляцион гимнастика, бармаҡ уйындары: көҙгө таҙартыу, һыйырҙы саҡырыу, тәрән итеп тын алыу, бәпесте һикертеү, иоҡлатыу, бал ҡорто. «Бесәй», «Эт», «Әтәс», «Тауыҡ».

Тирмәнән бәпес илаған тауыш миетелә. Ҡурсаҡ Алсу бәпес менән килеп сыға.

· Һаумыһығыҙ, балалар.

· Һаумы, Алсу. Һиңә нимә булды, ниңә һин бойоҡһоң?

· Мин һеҙҙән ярҙам һорап килдем. Әсәйемдәр һеңлемде ҡалдырып киттеләр, ләкин мин уны йоҡлата алмайым. Миңә булыша алмаҫһығыҙмы?

· Балалар, Алсуға булышабыҙмы? Әйдәгеҙ беҙ бәпесте башта уйнатып арытаеҡ, ә уннан беҙ уны йоҡлатырбыҙ. Әйдәгеҙ, һикертеп алайыҡ: һоп-һоп-һоп.

· Ә хәҙер бишек йырын йырлайбыҙ.

Әлли - бәлли, бәү-бәү,

Йоҡла Айгөл, бәү-бәү.

Ә-ә-ә-ә-ә-ә-ә.

(тәүҙә шәп тауыш менән, аҙаҡ тауыш әкренәйә һәм бөтөнләй әкрен генә йырлана. Айгөл йоҡлап китә)

Ошо ваҡытта ишекте ныҡ итеп шаҡып ҡуян ҡысҡырып һикереп килеп керә.

· Уй, балалар, кем шул тиклем ныҡ  итеп миек шаҡый икән. Беҙ бит яңы ғына бәпесте йоҡлаттыҡ бит.

· Һаумыһығыҙ, балалар! Һеҙ минең нимә икәнемде беләһегеҙме?

· Һаумы, ҡуян! Туҡтале, ҡуян, бик ныҡ ҡысҡырма, беҙ яңы ғына Алсуҙың һеңлеһен йоҡлаттыҡ.

Ҡуян тағы һикерә башлай, йығылып китәлә:

· Уй-й-й! Ҡулым! Ой-й-й! Аяғым! – тип ҡысҡырып илай.

· Бына, ҡуян, беҙҙе тыңламағас йығылып ҡулыңды, аяғыңды ауырттырҙың. Әйҙәгеҙ әле, балалар, ҡуяндың ҡулына һәм аяғына «өф-ф-ф» итеп өрөп, уны йәлләйек,әле (һәр бер бала өрә).

· Рәхмәт, балалар! Ҡулымдың, аяғымдың ауыртҡаны бөтөп китте,әҙрәк ултырып алайым.

· Ҡескәйҙәр, ҡарағыҙ әле, ҡуяндың тағы ла ниндәй тән өлөштәре бар? Иғтибар менән ҡарап алайыҡ әле (ҡолаҡ, ҡойроҡ, аяҡ, ҡул, танау, күҙ, ҡаш, һ.б.).

· Дөрөҫ, балалар, афарин!

· Ә хәҙер, кескәйҙәр, тағы ла бер мәртәбә бөтәбеҙ ҙә «ҡуян» һүҙен ҡабатлайыҡ, әле.

· Балалар, ҡуян һүҙенең башында ниндәй өн миетелә, кем әйтер микән. Беҙ ҡуян менән һеҙҙең янға киләбеҙ, ә һеҙ беҙҙең ҡолаҡҡа гына әйтерһегеҙ.

· Дөрөҫ, балалар! «Ҡ» - өнө ишетелә. Бөгөн беҙ һеҙҙең менән «ҡ» өнөн тағы ла дөрөсөрәк, матурыраҡ итеп әйтергә өйрәнәсәкбеҙ.

· «Ҡ» өнөн дөрөҫ итеп әйтер өсөн тәрән итеп тын алабыҙ һәм уны тиҙ итеп сығарабыҙ (көҙгөләр менән эш).

· Тағы ла ҡабатлайбыҙ (һ-һ-һ, ҡ-ҡ-ҡ).

· Балалар, бесәй балыҡ ашарға ярата шулай бит, ә уның тамаҡ төбөнә ҡылсыҡ ултырғанда, ул уны нисек итеп сығара? (ҡ-ҡ-ҡ).

· Әйҙәгеҙ, бөтәбеҙҙә шулай итәйек әле (ҡ-ҡ-ҡ).

· Балалар, ҡуян беҙгә үҙе генә тугел, ә үҙенең дуҫтарының фотоһүрәттәрен дә алып килгә. Әйҙәгеҙ ҡарап алайыҡ әле (һарыҡ,ҡарға, сысҡан, һайыҫҡан, ҡуян, тумыртҡа, бака, сусҡа).

Физкультминутка: Аҡ ҡуянҡай ултыра,

Ҡолаҡтарын һелкетә.

Бына шулай, бына шулай

Ҡолаҡтарын һелкетә.

Ҡуян өшөй башланы

Һикерен алыу бик кәрәк.

· Бына, кескәйҙәр, ял итеп тә алдыҡ. Ҡарағыҙ әле беҙгә нимә осоп килгән? (Ҡош).

· Дөрөҫ, балалар, был ҡош. Был беґґең ҡош – схемаһы. Уның ярҙамында беҙ «ҡ» өнөн һүҙҙең башындамы, уртаһындамы, әллә аҙағында урынлашканын беләсәкбеҙ.

· Әйҙәгеҙ әле, балалар, тағы ла бер тапҡыр «ҡ» өнөн әйтеп ҡарайыҡ әле (бергәләп, айырым – айырым).

· Ғыл өндө беҙ һуҙып әйтәбеҙме, әллә ҡаты итепме? (ҡаты итеп)

· Тимәк, ул һуҙынҡымы, әллә тартынҡымы? (тартынҡы). Беҙ уны ниндәй төҫтәге  түңәрәк менән билдәләй беҙ? (күк төҫтә)

· Әйҙәгеҙ, «Иғтибар бул!» тигән уйынды уйнап алабыҙ. Мин һеҙгә һүҙҙәр әйтәм, ә һеҙ «ҡ» өнөн ҡайҙа урынлашҡанын әйтерһегеҙ. Иғтибар менән тыңлағыҙ.

Ҡул, ҡойроҡ, аяҡ.

Ҡуян:

· Афарин, балалар! Бик күп нимәләр беләһегеҙ икән!

· Әйе, ҡуян, беҙҙең балалар бик күп нимәләр беләләр, улар шиғырҙа беләләр. Кем һөйләп күрһәтә? 

Аҡ ҡуян, йомшаҡ ҡуян,

Беҙгә ҡунаҡҡа ҡилгән.

Ҡойроғо ҡыҫҡа гына,

Ҡолағы оҙон икән.

· Ай, афарин, балалар! Бик ҡуандырҙығыҙ мине. Мин Алсу дуҫымды ла саҡырайым әле, бәпесе йоҡлағандыр инде.

Алсу:

· Һеңлем йоҡлап китте инде, хәҙер балалар һеҙҙең менән уйнап алам.

· Әйе, Алсу, бөгөн балалар бик күп эш эшләнеләр, арыгандар инде.

· Ҡескәйҙәр, бөгөн нимәләр эшләнегеґ?

· Беґ бөгөн «ҡ» өнөн дөрөҫ итеп әйтергә өйрәндек, «ҡош схемаһы» менән эшләнек.

· Һай, афарин, балалар, күп нимәләр өйрәнгәнһегеҙ икән. Ә хәҙер әйҙәгеҙ уйнап алабыҙ. Мин һеҙҙең менән оҙаҡ йәшәйем бит инде. Бына мин беләм, һеҙҙең төркөмдә, Динар исемле малайҙың туған көнө икән бүген. Әйҙәгеҙ уны ҡотлап «Аҡ ҡалас» уйынын уйнап алайыҡ.

Динарҙың тыуған көнөндә.

Беҙ бешерҙек аҡ ҡалас;

Бына шундай ул бейек,

Бына шундай тәпәшәк;

Бына шундай киңлектә,

Бына шундай тарлыҡта

Аҡ ҡалас, аҡ ҡалас,

Теләгәнеңде һайлап ҡас.

· Ә хәҙер инде балалар, беҙҙең ҡунаҡтарға ла китергә ваҡыт етте. Әйҙәгеҙ улар менән ћаубуллашабыҙ.

· Һау бул, ҡуян!

· Һау бул, Алсу!

· Һау булығыҙ, балалар!

